
EUROGUNEA: MANUFAKTUREN PMIa 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
Euroguneko manufakturen PMIaren behin betiko datuak gora egin du ekainean, eta urtarrileko 
mailetatik gertu geratu da: 47,4 puntu (46,9 aurretiko erregistroa eta aurreikuspena), aurreko 
hileko 39,4 puntuen aldean. Frantziak (52,3, aurreikuspenekin bat, vs 40,6 maiatzean) eta Irlandak 
50 puntuen maila gainditu zuten, eta Grezia eta Espainia gertu ibili ziren. Espainiako manufakturen 
PMIak susperraldi nabarmena izan zuen ekainean, 49 puntuetaraino igo baitzen, espero ziren 45,1 
puntuen gainetik. Maiatzean 30,8 puntu izan ziren, eta hilabete honetako irakurketa aurreratua, 
38,3. Alemanian, adierazlearen igoera ere handia izan zen, maiatzeko 34,5 puntuetatik 45,2ra igo 
baitzen (44,6 zen aurreikuspena), eta urte hasierako mailetaraino heldu da berriro, baina 50 
puntuetatik urruti oraindik. 

 
 
 

  Adierazlearen azalpena  
 

PMI Manufaktura-indizeak hilero erosketen profesionalei eta enpresetako exekutiboei euroguneko 
manufaktura-sektorearen egoerari buruz egiten zaien inkesta bat du oinarri. Fabrikazioaren 
sektorearen aldean ekonomiaren egoera zein den neurtzeko balio du. Adierazle ekonomiko 
aurreratu bat da, hau da, beste adierazle batzuek etorkizunean izango duten bilakaera 
aurreratzeko balio digu; kasu honetan, esate baterako, BPGd-arena. Emandako datua 50etik 
gorakoa bada, ekonomia hazten ari dela esan nahi du; hortik beherakoa bada, ordea, ekonomia 
uzkurtzen ari den seinale. 

EUROGUNEA: ZERBITZUEN PMIa 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
Euroguneko zerbitzuen sektorearen jarduerak gorako bideari eutsi dio ekainean PMIaren adierazle 
aurreratuaren arabera. Maiatzeko 30,5etik 48,3ra igo da, eta iragan otsailetik izan duen maila 
altuenean dago. Herrialdeei begiratuta, Espainian, zerbitzuen PMIa 50,2ra igo zen ekainean, 
maiatzeko 27,9tik eta apirileko 7,1etik, 1999an inkesta egiten hasi zenetik eman den daturik 
apalena. Frantzian, 50,7ra igo zen, maiatzeko 31,1etik, eta aurretiko 50,3ko irakurketa hobetu 
zuen. Alemanian, indizea 47,3ra igo zen ekainean, maiatzeko 32,6tik, aurretiko 45,8ko 
irakurketaren gainetik. 

 
 
 
 

  Adierazlearen azalpena  
 

Zerbitzuen PMIa hilero erosketen profesionalei eta enpresetako exekutiboei egiten zaien inkesta 
bat du oinarri. Zerbitzuen sektorearen jarduera-maila neurtzeko balio du, sektore horretan egiten 
diren erosketen bidez. Adierazle ekonomiko aurreratu bat da, hau da, beste adierazle batzuek 
etorkizunean izango duten bilakaera aurreratzeko balio digu; kasu honetan, esate baterako, 
BPGd-arena. Emandako datua 50etik gorakoa bada, ekonomia hazten ari dela esan nahi du; hortik 
beherakoa bada, ordea, ekonomia uzkurtzen ari den seinale.  Zerbitzuen sektorea euroguneko 
BPGd osoaren bi heren denez, zerbitzuen PMIa egoera ekonomikoaren adierazle nabarmen bat 
da. 

ERRESUMA BATUA: BPGd-a 
 
 
 
 
 
 
 
 

BPGd-a 
 
 
 
 
 
 
 
 
 
 

  Datuaren analisia  
Aurreko hiru hiruhilekoekin alderatuta, britainiar BPGd-a % 2,2 jaitsi zen (kontsumoak % 2,9 egin 
zuen behera) urteko lehen hiruhilekoan, 1979tik izan duen jaitsierarik handiena. Urtarriletik 
martxora jaitsierarik nabarmenenak izan zituzten sektoreen artean, zerbitzuena daukagu, % 2,3 
egin baitu atzera; industriak, aldiz, % 1,1 jaitsi da; eta eraikuntza, % 1,7. Urte arteko kopuruetan, 
BPGd-ak % 1,7 egin du behera. 

 
 
 
 
 
 
 

  Adierazlearen azalpena  
 

Estatistiken Bulego Nazionalak argitaratzen du barne produktu gordina (BPGd). Herrialde baten 
ekoizpena eta hazkunde ekonomikoa neurtzeko erabiltzen den adierazle ekonomiko bat da. 
Erresuma Batuak ekoizten dituen azken zerbitzu edo ondasunen batuketa eginez lortzen da, eta 
denbora-tarte jakin batean erregistratzen da. Zerbitzu edo ondasun horiek lurralde nazionalean 
ekoitzitakoak izan behar dute, hala enpresa nazionalen nola atzerrikoen eskutik. 

AEB: ISM MANUFAKTURA-INDIZEA 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
 
 
Manufakturen ISM indizea 52,6ra igo da ekainean, maiatzeko 43,1aren ondoren. 2019ko apiriletik 
izan duen daturik onena da, eta adierazlea 50eko langaren gainetik kokatu da berriro. Aipatu 
beharra dago manufakturen sektorea Estatu Batuetako ekonomiaren % 11 dela. Aurreikuspenek 
esaten zuten hilabete honetako datua 49,5ekoa izango zela. COVID-19ak eragindako osasun 
alertak ekarri duen itxialdiaren ondoren hainbat negoziok ateak berriro zabaldu izanak ekarri du 
jarduera ekonomikoaren susperraldia, nahiz eta oraindik kasuen kopurua etengabe igotzen ari 
den, batez ere hegoaldeko herrialdeetan. 

 
 
 
 

  Adierazlearen azalpena  
ISM Manufaktura-indizea konpainia amerikar nagusietako erosketen arduradunei hilero egiten 
zaien inkesta bat du oinarri. Bertan, manufaktura-sektorearen egoeren inguruan galdetzen zaie.  
Fabrikazioaren sektorearen aldean ekonomiaren egoera zein den neurtzeko balio du. Adierazle 
ekonomiko aurreratu bat da, hau da, beste adierazle batzuek etorkizunean izango duten bilakaera 
aurreratzeko balio digu; kasu honetan, esate baterako, BPGd-arena. Emandako datua 50etik 
gorakoa bada, ekonomia hazten ari dela esan nahi du; hortik beherakoa bada, ordea, ekonomia 
uzkurtzen ari den seinale. 

AEB: LANGABEZIA-TASA 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
Ekonomia pixkanaka irekitzearen ondorioz, langabezia-tasak ehuneko 2,2 egin zuen behera, eta 
ekainean % 11,1ean kokatu zen. Guztira 4,8 milioi lanpostu sortu ziren, Estatu Batuetako 
gobernuaren esanetan, historian aurrekaririk ez duen kopurua. «Negozioen % 80 irekita dago 
orain» esan zuen Donald Trump presidenteak Etxe Zurian eskaini zuen prentsaurrekoan. 
«Negozio berriak irekitzeko eskaerak bikoiztu egin dira martxotik», azaldu zuen. Bigarren hilabetez 
jarraian egin du behera langabezia-tasak, eta analisten aurreikuspenak gainditu ditu (+3 milioi lan 
baino gehiago espero ziren); hala ere, adierazle hori, ekonomia osoa bezala, pandemiaren 
kontrolaren menpe dago, eta Estatu Batuetan birusa birsortu eta birsortu ari da. 

 
 
 
 

  Adierazlearen azalpena  
 
Langabezia-tasa hilero argitaratzen du Estatu Batuetako Lan Sailak Estatu Batuetako enplegu-
txostenean. Estatu Batuetako lan-merkatuaren adierazle bat da, eta langabeen erregistroan jasota 
dauden pertsonen ehunekoa neurtzen du. Langabe guztien kopurua lan-indarra osatzen duten 
pertsona guztien kopuruaren artean zatitzen da kalulua egiteko. Langabezia-tasa txikia bada, 
kontsumitzailearen gastua handituko dela aurreikusten da, eta, beraz, ekonomia hazi egingo dela; 
bestela, langabezia-tasa handia bada, desegonkortasun ekonomikoa hazi egingo da.

TXINA: PMIak 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
Manufakturen PMIa 50,9 puntutan kokatu zen ekainean, martxotik izan duen igoerarik handiena. 
Maiatzean 50,6koa izan zen eta apirilean, 50,8koa. Kopuru horrek analisten 50,4ko 
aurreikuspenak gainditu zituen. Adierazlea 50eko langaren gainetik kokatu da laugarren hilabetez 
jarraian, otsailean hondoa jo ondoren. Zerbitzuen sektoreko PMIa 54,4koa izan zen ekainean, 
maiatzeko 52,3 eta apirileko 52,1aren ondoren. 
Caixin PMIari dagokionez, ematen du ekainean manufakturen sektorearen jardueraren 
hazkundea bizkortu egin dela, indizea 51,2ra igo baitzen maiatzeko 50,7tik, eta 2019ko abendutik 
izan duen igoerarik handiena izan da. Caixin zerbitzuen sektoreko PMIa 58,4ra igo zen 
ekainean, maiatzeko 55,0tik. Analistek adostutako 49,9ko aurreikuspena ere nabarmen gainditu 
zuen. Ekaineko emaitza 2010eko apiriletik izan den altuena izan da; orduko hartan 58,5ekoa izan 
zen. 

 
  Adierazlearen azalpena  
PMI Manufaktura/Zerbitzuak indizeak hilero erosketen profesionalei eta enpresetako exekutiboei 
manufaktura-sektorearen egoerari buruz egiten zaien inkesta bat du oinarri. 
Fabrikazioaren/zerbitzuen sektorearen aldean ekonomiaren egoera zein den neurtzeko balio du. 
Adierazle ekonomiko aurreratu bat da, hau da, beste adierazle batzuek etorkizunean izango duten 
bilakaera aurreratzeko balio digu; kasu honetan, esate baterako, BPGd-arena. Emandako datua 
50etik gorakoa bada, ekonomia hazten ari dela esan nahi du; hortik beherakoa bada, ordea, 
ekonomia uzkurtzen ari den seinale. 

Data Eremua Adierazlea  Aurreik. 
7/6 Espainia Urte arteko SA industria-ekoizpena -- 
7/6 Eurogunea Sentix inbertsiogilearen konfiantza -- 
7/6 Eurogunea Urte arteko xehekako salmentak -- 
7/6 Estatu Batuak Markit AEB Zerbitzuak PMI -- 
7/6 Estatu Batuak Markit PMI Composite AEB -- 
7/6 Estatu Batuak Ez fabrikazioaren ISM indizea 48,2 
7/7 Alemania Urte arteko WDA industria-ekoizpena -- 
7/7 Frantzia Balantza komertziala -- 
7/8 Japonia BoP oinarrizko merkataritza balantza -- 
7/9 Txina Urte arteko KPIa -- 
7/9 Alemania Balantza komertziala -- 
7/9 Estatu Batuak Hasierako langabezia-eskaerak -- 
7/10 Frantzia Urte arteko industria-ekoizpena -- 



Dibisak 2020/7/3 
Aldaketa 
Astean Ald 2020 

$/€ 1,12 % 0,26 % 0,30 
Yen/€ 120,95 % 0,56 -% 0,68 
gpb/€ 0,90 -% 

0,90 
% 6,45 

 
Lehengaiak 2020/7/3 

Aldaketa Ald 2020 
Astean 

BRENT 42,37 % 5,87 -% 
36,21 

URREA 1.772,05 % 0,04 % 16,79 
 

 

 

 

ASTE HONETAN MERKATUETAN 
 
ERRENTA ALDAKORRA 
Aste honetan, burtsek irabazi nabarmenak izan dituzte mundu 
osoan. Hainbat osagai daude inbertsiogileen tonu positiboa 
azaltzeko: susperraldi azkar baten itxaropena, herrialdeek 
dituzten diru eta zerga-arloko pizgarri sendoetan oinarrituta, eta 
beste pizgarri batzuk heldu daitezkeela esaten duten 
aurreikuspenak, hobekuntza ekonomiko hau baieztatzera etorri 
direla ematen duen datu makroekin batera. Nahiz eta oraindik 
koronabirusaren pandemiaren bilakaeraren inguruko kezka ez 
den desagertu. Testuinguru makroan, argitaratutako PMIen 
adierazleek aurreikuspenak hobetu zituzten, eta are zenbait 
eskualdetan sorpresa oso positiboak eman ere. Estatu 
Batuetako enpleguaren datua ere nabarmendu behar da, 
analisten aurreikuspenak nabarmen gainditu baitzituen, bai eta 
Ipar Amerikako kontsumitzailearen konfiantza ere, azken hiru 
hiletako maximoetara igo baitzen ekainean. Osasun arloan, 
OMEk uste du okerrena etortzeko dagoela. Azken datuen 
arabera, birusa han eta hemen birsortu bada ere, Europan 
egoera kontrolpean dagoela ematen du. Txina, Australia, India, 
Brasil eta AEBak dira orain kezka-iturri nagusiak. Ipar Amerikan, 
egunero kutsatzen diren pertsonen kopurua 40.000tik gora 
dago, eta zenbait estatutan deskonfinatze-neurriak atzera 
botatzen ari dira. Hala ere, COVID-19aren kontrako txertoetan 
eman diren aurrerapausoek baikortasuna barreiatu dute 
merkatuetan egunotan. Hain zuzen ere, Pfizer etxea garatzen 
ari den txertoaren azken probek emaitza positiboak izan diuzte 
tolerantzian, eta horren ondorioz, merakturatzeko prozesua 
laburragoa izan daiteke. 

ERRENTA FINKOA: 
Arrisku-gose handiagoa dagoen une honetan, Alemaniako eta 
Estatu Batuetako zor subiranoaren errentagarritasunen igoera 
ikusi dugu. Bund-ak -% 0,43an amaitu du astea, eta treasury 
amerikarrak % 0,67an. Periferikoen kasuan, Espainiako hamar 
urterako tasak 1op egin du behera, % 0,45eraino, eta arrisku-
prima 88 oinarrizko puntutan kokatu da. Kredituaren 
diferentzialak apaldu egin dira, burtsaren joera onaren laguntzari 
esker. 

DIBISAK / LEHENGAIAK:  
Aldaketa txikiak dibisen merkatuetan. Euroak dolarrarekin ia 
berdinduta bukatu du astea. Liberak euroaren aurrean irabazi duen 
indarra nabarmendu behar da, Erresuma Batuaren BPGd-aren 
datua txarra izan bada ere. Horretan lagundu dute EB eta herrialde 
britainiarraren arteko etengabeko negoziazioek, Brexitaren 
akordioak azkartzeko helburuarekin. Lehengaien merkatuan, 
petrolioaren prezioak % 5,87 egin du gora. Kotizazio horren atzean 
bi arrazoi daude: munduko ekonomiek ateak berriro ireki dituztela, 
eta, horren ondorioz, urre beltzaren eskaera igo daitekeela, batetik; 
eta espero baino gehiago erori den AEBetako petrolioaren asteko 
inbentarioen datua, bestetik. Eskaintzaren kasuan, murrizketen 
inguruan hartutako konpromisoak betetzeak ere petrolioaren 
prezioari lagundu dio.

INDIZEAK 2020/7/3 
Aldaketa Ald 
2020 Seihilekoa 

IBEX 7.403,50 % 3,14 -% 22,47 
EUROSTOXX 50 3.294,38 % 2,82 -% 12,04 
ALEMANIA 12.528,18 % 3,63 -% 5,44 
INGALATERRA 6.157,30 -% 

0,03 
-% 18,36 

FRANTZIA 5.007,14 % 1,99 -% 16,24 
ITALIA 21.519,26 % 3,03 -% 16,04 
S&P 500 3.130,01 % 4,02 -% 3,12 
DOW JONES 25.827,36 % 3,25 -% 9,50 
NASDAQ 100 10.341,89 % 5,00 % 18,42 
NIKKEI 225 22.306,48 -% 

0,91 
-% 5,71 

SHANGHAI 3.152,81 % 5,82 % 3,37 
MSCI WORLD 2.226,40 % 3,21 -% 5,60 

 

Gobernuen tasak 2020/7/3 
Aldaketa 
Astean Ald 2020 

2 urte    

ALEMANIA -0,68 2 -8 
ESPAINIA -0,40 4 -1 
AEB: 0,15 -1 -142 
5 urte    

ALEMANIA -0,68 3 -21 
ESPAINIA -0,15 1 -7 
10 urte    

ALEMANIA -0,43 5 -25 
ESPAINIA 0,45 -1 -2 
AEB: 0,67 3 -125 

Kreditu-spreada (op) 2020/7/3 
Aldaketa Ald 2020 
Astean 

ITRX EUROPE (5A) 63,96 -8 20 
ITRX EUR XOVER (5A) 373,23 -35 167 

 



 

 

 
 
 
 
 
 
 

Kutxabank Gestión SGIIC SAUk prestatu du agiri hau, eta horretarako, fidagarriak diren 
informazio-iturriak erabili ditu. Hala ere, ezin du ziurtatu bertan jasotako informazioa eta 
iritziak erabat zehatzak, zuzenak eta osoak direnik, eta ez du bere gain hartzen horren 
gaineko inolako erantzukizunik. Agiri honetan agertzen diren informazio eta iritziak 
edonoiz aldatu daitezke, aurretik horren berri eman beharrik gabe. Kutxabank Gestión 
SGIIC SAUk ez du agiri honen eta bere edukien erabilerak sortu ditzakeen kalteen gaineko 
erantzukizunik hartzen. Finantza-merkatuetan eragiketak egiteak arrisku handiak sortu 
ditzake, eta posizioa etengabe zaindu behar da. Txosten hau ez da eskaintza bat ez eta 
finantza-aktiboak erosi edo saltzeko eskaera bat ere. Agiri hau zu informatzeko besterik ez 
da, eta hirugarrenek ezin dute berregin edo banatu. Era berean, ezin da, inolako 
aitzakiapean, osorik edo zati bat argitaratu. 


